
Lo rei dins los racontes epics es tot en naut de la piramida medievala : largessa procedís de ilh. Dins Lo Roman de Rainart, 
aquò es parodia : lo rei Nòble, empaurit e virolaire es environat per una cort burlesca ; los noms daus personatges afortís 
l’absurditat de las situacions. Los oficiers e barons dau rei son de las sauvatginas, tant coma de las bestias domdas. Van a chavau 
taus coma daus chivaliers.

L’alimaus 
de la forest  

Blanchard lo chabruelh, 
Brichamer lo cerv, 
Baucent lo singlar, 
Brun lo pair Orsa, 
Rosselon l’escuròu
Pitit Fossin lo furet ;  

de las bestiòtas : 
Tardiu lo limaçon, 
Frobert lo grilh ;  

mai l’auselada : 
Tiecelin lo graulard, 
Hubert lo miaulant, 
Bruna la mair graula, 
Roart una autra graula ;  

e Grimbert lo tais, cosin 
de Rainart, quitament  
son solet amic.

L’alimaus 
de l’airatge   

Belin lo molton, 
Tibert lo chat, 
Corta la chena, 
Ronèl lo mastin, 
Ferrant lo chavau de basta, 
Pinta e Copada las jalinas, 
Chantaclar lo jau 
mai tanben Pialat lo rat.

Las gents tenen una plaça marginala, ren mas mencionadas, tenen 
degun ròtle dins la narracion. Un riche vassal es nomenat Sénher 
Martin de las Granjas, o enquera un riche paisan nomenat monsenhor 
Constant de las Nausas, o enquera Lanfrei lo forestier. Lo demai : 
molher d’un paisan, monges, buschairons, vaslets, chaçaires son 
nonmàs evocats per lors foncions, jamai per lors noms.

   La cort dau rei Nòble lo lion

Dos barons un pauc especiaus : 

Rainart

Rainart, lo gopiu, a una 
familha. Daus uns còps ten 
Ermelina, la soá  
molher, per la talha. 
A tres filhs : Trauchaplais, 
Malabrancha e lo tresen 
que son nom chambia 
segon los racontes, Rovèl  
o Rainardon.

Isengrin 

Isengrin lo lop es 
l’« oncle » de Rainart.  
Es tanben chivalier.  
Sa molher es Dòmna 
Hersent. 
Rainart, enemic favorit 
dau lop vai d’aiciá forçar 
Dòmna Hersent. 
Un pauc nèci sovent 
de còps, lo lop se laissa 
aisadament enganar per 
son « nebot » sens eime.


